
Efni: Frumvarp til laga um breytingu á lögum um landlækni og lýðheilsu, nr. 41/2007, með síðari
breytingum (lýðheilsusjóður), 397. mál, stjómarfrumvarp.

Vísað er til tölvubréfs Alþingis frá 21. janúar sl. þar sem óskað er álits Læknafélags íslands (L Í) á 
frumvarpi til laga um breytingu á lögum um landlækni og lýðheilsu, nr. 41/2007, með síðari breytingum 
(lýðheilsusjóður), 397. mál á 145. löggjafarþingi.

Eins og fram kemur í greinargerð með frumvarpinu er markmið þess að stuðla að gagnsæi við ráðstöfun 
opinbers fjár við úthlutun styrkja úr lýðheilsusjóði. Vegna breytinga á verklagi við úthlutun opinberra 
styrkja er lagt til að það verði framvegis heilbrigðisráðherra að fengnum tillögum stjórnar lýðheilsusjóðs, 
sem úthlutar styrkjum úr sjóðnum. Með því verði betur tryggt að verkefni, sem heilbrigðisráðherra 
styrkir samkvæmt safnliðum fjárlaga hverju sinni fái ekki einnig styrk úr lýðheilsusjóði. Þá er lagt til að 
fækkað verði í stjóm lýðheilsusjóðs úr sjö í þrjá og er ekki gert ráð fyrir að lengur verði í sjóðstjórninni 
fjórir fulltrúar fagráða landlæknis.
LÍ sér ekki að breytingar Alþingis á verklagi vegna safnliða kalli endilega á að úthlutunarvaldið fari frá 
stjórn lýðheilsusjóðs til ráðherra. Samráð milli þessara aðila getur þjónað sama tilgangi. Stjórn 
lýðheilsusjóðs getur þannig, áður en það úthlutar til verkefna kallað eftir úthlutun ráðherra af safnliðum 
eða öfugt, ráðherra látið kalla eftir úthlutun lýðheilsusjóðs áður en úthlutað er af safnliðum hans. Með 
því er tryggð yfirsýn yfir styrkveitingar á þessu sviði. Til viðbótar kemur að mögulega eru 
forvarnarverkefni svo umfangsmikil að mikilvægt sé að geta úthlutað til þeirra bæði af safnlið ráðherra 
og úr lýðheilsusjóði.

LI hefur einnig fyrirvara við þá breytingu að fækka stjórnarmönnum í lýðheilsusjóði úr sjö í þrjá. LÍ 
telur það orka mjög tvímælis að hafa enga fulltrúa frá fagráðum landlæknis í stjórn lýðheilsusjóðsins. 
LI telur mikilvægt að sjónarmið fagráðanna komi fram við úthlutun úr sjóðnum. Samkvæmt heimasíðu 
landlæknis starfa fjögur fagráð á vegum embættisins, fagráð um áfengis- og vímuvarnir, um 
tóbaksvarnir, um geðrækt og um lifnaðarhætti. Þó frumvarpið geri ráð fyrir að embætti landlandlæknis 
tilnefni fulltrúa í stjórn sjóðsins er ekki sjálfgefið að samhljómur verði milli afstöðu fulltrúa embættisins 
og fulltrúa fagráðanna þegar kemur að styrkveitingar úr sjóðnum. LI leggur því til að í stað þess að 
fækka stjórnarmönnum úr sjö í þrjá að fækka þeim í ftmm þannig að þessi tjögur fagráð landlæknis komi 
sér saman um tvo fulltrúa. E f ekki er vilji til að hafa fleiri en þrjá í stjóminni telur LÍ a.m.k. nauðsynlegt 
að setja inn í 2. mbr. 4. gr. b kröfu um það að fulltrúi embættis landlæknis í stjórninni þurfi áður en til 
úthlutunar kemur að leita álits fagráðanna. Með þessu, hvor leiðin sem yrði valin, yrði tryggð aðkoma 
fagráðanna að ráðstöfun fjár úr lýðheilsusjóði.
LÍ telur jákvætt að einn fulltrúi í stjórninni verði tilnefndur af fræðasamfélaginu en bendir á, líkt og fram 
kemur í umsögn heilbrigðisvísindasviðs Háskólans á Akureyri að þar er einnig starfrækt 
heilbrigðisvísindasvið. E.t.v. mætti láta heilbrigðisvísindasvið beggja háskólanna tilnefna sinn hvorn 
fulltrúann í stjórnina og ráðherra ákveður síðan að annar sé aðalmaður og hinn varamaður í stjórn 
sjóðsins.
Fulltrúar L Í eru að sjálfsögðu reiðubúnir til að koma til fundar við velferðarnefnd Alþingis vegna 
frumvarps þessa, verði eftir því óskað.

